
Najugaq qimannagu isumaginninnermi siunnersortitut ilinniarfimmik pilersitseqqullugit 

Naalakkersuisut peqquneqarnissaannik Inatsisartut aaliangiiffigisassaattut siunnersuut.  

(Inatsisartunut Ilaasortaq Peter Olsen, Inuit Ataqatigiit) 

Kialluunniit assortorsinnaanngilaa, ilinniarneq tassaammat sunut tamanut matuersaatigisarput. 

Atortorissaarutillu pioreersut maanna atorlugit alimasissumik periarfissaasut qanoq 

atorluarneqarsinnaanerat ujartueqataaffigissallugu soqutiginartuujuaannarpoq. 

Nilliajuarpugummi: Ilinniarniaritsi! Ilinniarniaritsi! 

Isumaginninnerullu iluani ilinniarsimasunik amingaateqarnerput siunnersuuteqartup 

tunngavilersuummini taavaa, taannalu Atassummiittaaq assortorsinnaanngilarput. 

Paaserusunnartuali annerpaaq tassaavoq, ilumut sinerissamut siaarneratigut imaluunniit najugaq 

qimannagu ilinniartitsinikkut ajornartorsiut aaqqinneqarsinnaanerpa? Assut taannartaa 

paaserusussallugu pissanganartuutissinnaavarput. 

Pilersitsilersigani ilumut paasissutissat pingaarutillit paaseqqaarusunnarput. 

Siunertaatigut una Atassummiit tapersersornarteqaarput, tamassumunngalu 

suleqataarusussinnaaqaluta. 

Tassami isumaginninnermut siunnersortit nunarput tamakkerlugu annertuumik amingaataapput, 

inuiaqatigiinnilu ajornartorsiuterpassuit ilaqutariit akornganni akiorniangassagut imaaliinnarlugit 

aaqqinneqarsinnaanngillat, ilinniarsimassutsikkummi naammaginartumik sulisussat amingaataaqaat, 

inoqarfinnilu minnerni ajornartorsiut suli minneroqqajarani. 

Takusareerparpummi sumiiffiit ilaanni, isumaginninnermut siunnersortissarsiortaraluarnermi 

allagarsiusseqqittarnermiluunniit pissarsinngitsuuissortoqartarpoq. 

Maannakkullu taama amingaateqareertigitilluta, sumiiffippassuillu qanoq annertutigisumik 

atorfissaqartitsisillugit, siunnersuutaasoq itigartiinnarusunnanngilaq. 

Itigartiinnarnagu ataatsimiititaliakkooqqaarnissaa pingaartuutissinnaavarput. 

Taamaattumillu Atassummiit taamatut naatsukullamik oqaaseqareerluta, siunnersuut 

Kultooreqarnermut, Ilinniartitaanermut, Ilisimatusarnermut Ilageeqarnermullu ataatsimiitsitaliamut 

innersuupparput. 

 


